
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2021/664 

frá 22. apríl 2021 

um regluramma fyrir U-rými (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2018/1139 frá 4. júlí 2018 um sameiginlegar reglur um almenn-

ingsflug og um stofnun Flugöryggisstofnunar Evrópusambandsins og um breytingu á reglugerðum (EB) nr. 2111/2005, (EB)  

nr. 1008/2008, (ESB) nr. 996/2010, (ESB) nr. 376/2014 og tilskipunum Evrópuþingsins og ráðsins 2014/30/ESB og 

2014/53/ESB og um niðurfellingu á reglugerðum Evrópuþingsins og ráðsins (EB) nr. 552/2004 og (EB) nr. 216/2008 og 

reglugerð ráðsins (EBE) nr. 3922/91 (1), einkum 57. gr. og 14. og 15. mgr. 62. gr., 

og að teknu tilliti til eftirfarandi: 

1) Með framseldri reglugerð framkvæmdastjórnarinnar (ESB) 2019/945 (2) og framkvæmdarreglugerð framkvæmda-

stjórnarinnar (ESB) 2019/947 (3) voru sett fyrstu ítarlegu ákvæðin um samræmda starfrækslu ómannaðra loftfarskerfa 

(e. unmanned aircraft systems (UA-kerfi)) og tæknilegar lágmarkskröfur um þau. 

2) Mikil fjölgun UA-kerfa, sem fljúga inn í loftrýmið, og aukið flækjustig í tengslum við starfrækslu þessara kerfa úr 

augsýn fjarflugmanns (BVLOS), sem var upphaflega í mjög litlu mæli, skapar hættu í tengslum við öryggi flugs, 

flugvernd, friðhelgi einkalífs og umhverfið. 

3) Á tilteknum svæðum, einkum þar sem búast má við starfrækslu fjölmargra UA-kerfa samtímis eða á svæðum þar sem 

ómönnuðum loftfarskerfum er flogið samhliða mönnuðum loftförum, krefst örugg, áreiðanleg og skilvirk samþætting 

UA-kerfa í loftrýminu innleiðingar sértækra viðbótarreglna og verklagsreglna fyrir starfrækslu þeirra og fyrirtækin sem 

tengjast þeirri starfsemi, sem og mikillar sjálfvirkni og stafvæðingar. 

4) Þegar aðildarríki afmarka landfræðileg svæði fyrir UA-kerfi af ástæðum sem varða flugöryggi, flugvernd, friðhelgi 

einkalífs eða umhverfið, eins og kveðið er á um í framkvæmdarreglugerð (ESB) 2019/947, geta þau sett sérstök skilyrði 

fyrir tiltekna eða hvers konar starfrækslu UA-kerfa eða einungis veitt þeim UA-kerfum aðgang sem búa yfir tilteknum 

tæknilegum eiginleikum. 

5) Að því er varðar þessa reglugerð er nauðsynlegt að skilgreina lágmarkskröfur fyrir starfrækslu UA-kerfa á tilteknum 

landfræðilegum svæðum sem nefna ætti U-rýmis loftrými (e. U-space airspace). Aðgengi umráðenda UA-kerfa að slíku 

U-rýmis loftrými ætti að vera bundið því skilyrði að tiltekinn þjónusta sé notuð (U-rýmis þjónusta) sem greiðir fyrir 

öruggri stjórnun á starfrækslu fjölmargra UA-kerfa og fullnægir jafnframt viðeigandi verndarkröfum og kröfum um 

friðhelgi einkalífsins. 

6) Umráðendur UA-kerfa og veitendur U-rýmis þjónustu (e. U-space service) ættu að uppfylla lágmarkskröfur í tengslum 

við búnað og frammistöðu UA-kerfa og að því er varðar þá þjónustu sem veitt er í U-rýmis loftrými til að tryggja örugga 

starfrækslu í því loftrými. 

7) Reglurnar og verklagsreglurnar, sem gilda um starfrækslu UA-kerfa í U-rýmis loftrými, ættu að vera í réttu hlutfalli við 

eðli og áhættu starfrækslunnar.  

  

(*) Þessi ESB-gerð birtist í Stjtíð. ESB L 139, 23.4.2021, bls. 161. Hennar var getið í ákvörðun sameiginlegu EES-nefndarinnar nr. 116/2023 

frá 28. apríl 2023 um breytingu á XIII. viðauka (Flutningastarfsemì) við EES-samninginn (bíður birtingar). 

(1) Stjtíð. ESB L 212, 22.8. 2018, bls. 1. 

(2) Framseld reglugerð framkvæmdastjórnarinnar (ESB) 2019/945 frá 12. mars 2019 um ómönnuð loftfarskerfi og umráðendur ómannaðra 

loftfarskerfa frá þriðja landi (Stjtíð. ESB L 152, 11.6.2019, bls. 1). 

(3) Framkvæmdarreglugerð framkvæmdastjórnarinnar (ESB) 2019/947 frá 24. maí 2019 um reglur og verklagsreglur fyrir starfrækslu 

ómannaðra loftfara (Stjtíð. ESB L 152, 11.6.2019, bls. 45). 

8) Þar eð lítil áhætta stafar af starfrækslu ómannaðra loftfara með hámarksflugtaksmassa sem er minni en 250 g, sem fer 

fram í augsýn fjarflugmanns, ættu umráðendur UA-kerfa ekki að þurfa að fara að kröfum U-rýmis loftrýmisins að því er 

varðar þá starfrækslu. Á sama hátt ættu flugmódelfélög og -samtök, að teknu tilliti til góðrar öryggisframmistöðu þeirra, 

að geta haldið áfram núverandi starfrækslu sinni, þ.e. án þess að þurfa að fara að kröfum U-rýmis loftrýmisins. 

9) Ákvarða ætti samræmdar reglur fyrir starfrækslu UA-kerfa í U-rýmis loftrými, staðlaða þjónustu, sem veitt er umráð-

endum UA-kerfa, og varðandi aðferðir við tengjanleika milli veitenda samræmdrar upplýsingaþjónustu, veitenda  

U-rýmis þjónustu, veitenda flugumferðarþjónustu og umráðenda UA-kerfa í því skyni að tryggja örugga, áreiðanlega og 

skilvirka starfrækslu UA-kerfa, jafnframt því að greiða fyrir frjálsri þjónustustarfsemi sem tengist UA-kerfum og 

veitendum U-rýmis þjónustu í Sambandinu. 

10) Aðildarríki ættu að koma á fót U-rýmis loftrými og setja kröfur um U-rýmis loftrými, þ.m.t. U-rýmis viðbótarþjónustu, 

með aðstoð áhættumats í því skyni að tryggja örugga starfrækslu UA-kerfa í því U-rýmis loftrými. 

11) Innleiða ætti lágmarkskröfur um samræmingu milli aðildarríkja, ef þau aðildarríki koma á fót U-rýmis loftrými yfir 

landamæri, í því skyni að tryggja örugga starfrækslu UA-kerfa í því U-rýmis loftrými. 

12) Til að tryggja að samhliða starfræksla UA-kerfa og mannaðra loftfara sé örugg er þörf á sértækum verklagsreglum um 

samræmingu og fjarskiptaleiðum meðal viðeigandi flugumferðarþjónustudeilda, veitenda U-rýmis þjónustu og 

umráðenda UA-kerfa. Mælt er fyrir um þær verklagsreglur um samræmingu og fjarskiptaleiðir í framkvæmdarreglugerð 

framkvæmdastjórnarinnar (ESB) 2017/373 (4), eins og henni var breytt með framkvæmdarreglugerð (ESB) 2021/665 (5). 

13) Jafnvel þótt starfræksla herflugvéla og ríkisloftfara falli utan gildissviðs þessarar reglugerðar er nauðsynlegt að tryggja 

öruggan aðskilnað loftfara í U-rýmis loftrými. Aðildarríki ættu því að geta skilgreint stöðug og breytileg höft í U-rýmis 

loftrými til að gera slíka starfrækslu mögulega á öruggan og skilvirkan hátt. 

14) Aðildarríki ættu að tryggja að samræmd upplýsingaþjónusta sé gerð aðgengileg í hverju U-rýmis loftrými til að veita 

umráðendum UA-kerfa aðgang, án mismununar, að U-rýmis loftrými og þjónustu, þar sem sérstök áhersla er lögð á 

öryggi. Aðildarríki ættu þó að hafa þann möguleika að tilnefna stakan veitanda samræmdrar upplýsingaþjónustu til að 

veita samræmda upplýsingaþjónustu á grunni einkaréttar að því er varðar öll eða sum U-rýmis loftrýmin sem eru á 

þeirra ábyrgð. 

15) Veita ætti veitendum U-rýmis þjónustu samræmda upplýsingaþjónustu tímanlega og í samræmi við gæðakröfurnar sem 

mælt er fyrir um í þessari reglugerð. 

16) Með þessari reglugerð ætti að setja fram kröfur um sameiginlegar, samvirkandi og opnar samskiptareglur meðal 

yfirvalda, þjónustuveitenda og umráðenda UA-kerfa, og einnig kröfur um gæði, biðtíma og vernd gagna fyrir upplýs-

ingaskiptin, sem þörf er á vegna öruggrar og samhæfðrar starfrækslu í U-rýmis loftrými. 

17) Umráðendur UA-kerfa ættu einungis að annast starfrækslu í U-rýmis loftrými ef þeir nota U-rýmis þjónustu sem er 

bráðnauðsynleg til að tryggja örugga, áreiðanlega, skilvirka og samhæfða starfrækslu. Veitendur U-rýmis þjónustu ættu 

a.m.k. að veita eftirfarandi skyldubundna U-rýmis þjónustu: netauðkenningarþjónustu, rýmisvitundarþjónustu, 

flugleyfisþjónustu fyrir UA-kerfi og umferðarupplýsingaþjónustu.  

  

(4) Framkvæmdarreglugerð framkvæmdastjórnarinnar (ESB) 2017/373 frá 1. mars 2017 um sameiginlegar kröfur fyrir veitendur þjónustu á 

sviði rekstrarstjórnunar flugumferðar/flugleiðsöguþjónustu og á sviði starfsemi neta fyrir rekstrarstjórnun flugumferðar og eftirlit með 

þeim, um niðurfellingu á reglugerð (EB) nr. 482/2008, framkvæmdarreglugerðum (ESB) nr. 1034/2011, (ESB) nr. 1035/2011 og (ESB) 

2016/1377 og um breytingu á reglugerð (ESB) nr. 677/2011 (Stjtíð. ESB L 62, 8.3.2017, bls. 1). 

(5) Framkvæmdarreglugerð framkvæmdastjórnarinnar (ESB) 2021/665 frá 22. apríl 2021 um breytingu á framkvæmdarreglugerð (ESB) 

2017/373 að því er varðar kröfur fyrir veitendur þjónustu á sviði rekstrarstjórnunar flugumferðar/flugleiðsöguþjónustu og á sviði starfsemi 

neta fyrir rekstrarstjórnun flugumferðar í U-rýmis loftrými sem afmarkað hefur verið innan flugstjórnarrýmis (Stjtíð. ESB L 139, 

23.4.2021, bls. 184). 

18) Netauðkenningarþjónusta ætti að gefa upp auðkenni umráðenda UA-kerfa og staðsetningu og flugstefnu UA-kerfis við 

venjulega starfrækslu og í viðbragðsástandi, auk þess að deila viðeigandi upplýsingum með öðrum notendum U-rýmis 

loftrýmis. 

19) Rýmisvitundarþjónusta ætti að veita umráðendum UA-kerfa upplýsingar um nýjustu loftrýmistakmarkanirnar og 

upplýsingar um afmörkuð landfræðileg svæði fyrir UA-kerfi sem eru gerðar aðgengilegar sem hluti af samræmdu 

upplýsingaþjónustunni. Í samræmi við framkvæmdarreglugerð (ESB) 2019/947 ætti við afmörkun landfræðilegs svæðis 

fyrir UA-kerfi að taka mið af kröfum um öryggi, flugvernd, friðhelgi einkalífs og umhverfið. 

20) Flugleyfisþjónusta fyrir UA-kerfi ætti að tryggja að leyfileg starfræksla UA-kerfa skarist ekki, í tíma og rúmi, á við 

önnur tilkynnt UA-flugleyfi innan sama hluta U-rýmis loftrýmis. 

21) Umferðarupplýsingaþjónusta ætti að gera umráðendum UA-kerfa viðvart um aðra flugumferð sem kann að vera fyrir 

hendi í nálægð við UA-kerfi þeirra. 

22) Til að tryggja að samhliða starfræksla UA-kerfa og mannaðra loftfara sé örugg í U-rýmis loftrými er þörf á reglum sem 

kveða á um skilvirkar merkjasendingar um staðsetningu mannaðs loftfars með aðstoð kögunartækni. Mælt er fyrir um 

þær reglur í framkvæmdarreglugerð framkvæmdastjórnarinnar (ESB) nr. 923/2012 (6), eins og henni var breytt með 

framkvæmdarreglugerð (ESB) 2021/666 (7). 

23) Til að tryggja örugga starfrækslu í tilteknu U-rýmis loftrými og með stuðningi áhættumats ættu aðildarríki að geta gert 

kröfu um að önnur U-rýmis þjónusta, t.d. veðurupplýsinga- og samræmisvöktunarþjónusta, sé skyldubundin. 

24) Veðurupplýsingaþjónusta ætti að veita umráðendum UA-kerfa stuðning við skipulag og framkvæmd flugáætlana auk 

þess að bæta frammistöðu annarrar U-rýmis þjónustu sem veitt er í U-rýmis loftrýminu. 

25) Samræmisvöktunarþjónusta ætti að veita viðvörun í rauntíma um frávik frá veittu flugleyfi og upplýsa umráðendur UA-

kerfa þegar vikið er frá því. 

26) Til að tryggja örugga og fyrsta flokks U-rýmis þjónustu er í þessari reglugerð mælt fyrir um að komið verði á fót 

sameiginlegu vottunarkerfi fyrir vottun veitenda U-rýmis þjónustu og, ef aðildarríki hafa tilnefnt einn slíkan, fyrir vottun 

staks veitanda samræmdrar upplýsingaþjónustu, auk þess sem mælt er fyrir um reglur varðandi reglubundið eftirlit með 

því að farið sé að viðeigandi kröfum. 

27) Skilgreina ætti með skýrum hætti verkefni lögbæru yfirvaldanna sem aðildarríkin tilnefna í samræmi við reglugerð 

(ESB) 2018/1139. 

28) Þessi reglugerð ætti ekki að gilda um loftför sem notuð eru við aðgerðir á vegum hers, tolls, lögreglu, leitar- og 

björgunarsveita, slökkviliðs, landamæravörslu og strandgæslu eða svipaðar aðgerðir og þjónustu í almannaþágu undir 

eftirliti og ábyrgð aðildarríkis eða fyrir hönd aðila sem fer með vald opinbers yfirvalds nema aðildarríki hafi ákveðið, í 

samræmi við 6. mgr. 2. gr. reglugerðar (ESB) 2018/1139, að beita reglum um ómönnuð loftför í tengslum við tilteknar 

eða allar þær aðgerðir.  

29) Öryggisstjórnun tryggir að hægt sé að greina, meta og draga úr öryggisáhættu sem og verndarveilum sem hafa áhrif á 

öryggi. Veitendur U-rýmis þjónustu og stakir veitendur samræmdrar upplýsingaþjónustu ættu því að innleiða 

stjórnunarkerfi á viðeigandi hátt til að tryggja örugga og áreiðanlega starfrækslu UA-kerfa í U-rýmis loftrými.  

  

(6) Framkvæmdarreglugerð framkvæmdastjórnarinnar (ESB) nr. 923/2012 frá 26. september 2012 um sameiginlegar flugreglur og 

rekstrarákvæði varðandi þjónustu og verklagsreglur fyrir flugleiðsögu og um breytingu á framkvæmdarreglugerð (ESB) nr. 1035/2011 og 

reglugerðum (EB) nr. 1265/2007, (EB) nr. 1794/2006, (EB) nr. 730/2006, (EB) nr. 1033/2006 og (ESB) nr. 255/2010 (Stjtíð. ESB L 281, 

13.10.2012, bls. 1). 

(7) Framkvæmdarreglugerð framkvæmdastjórnarinnar (ESB) 2021/666 frá 22. apríl 2021 um breytingu á reglugerð (ESB) nr. 923/2012 að því 

er varðar kröfur fyrir mannað flug í U-rýmis loftrými (Stjtíð. ESB L 139, 23.4.2021, bls. 187). 

30) Veitendur U-rýmis þjónustu og stakir veitendur samræmdrar upplýsingaþjónustu ættu að koma á kerfisbundnu 

skráahaldi, sem gefur möguleika á viðunandi geymslu skráa og áreiðanlegum rekjanleika hvað varðar alla hluta 

starfsemi þeirra, sérstaklega að því er varðar stjórnunarkerfi þeirra. 

31) Til að tryggja rétta framkvæmd þessarar reglugerðar ættu aðildarríkin og hagsmunaaðilar, sem verða fyrir áhrifum, að fá 

nægan tíma til að aðlaga verklagsreglur sínar að nýja reglurammanum áður en þessi reglugerð kemur til framkvæmda. 

32) Flugöryggisstofnunin hefur samið drög að framkvæmdargerð og lagði þau fram sem álit nr. 01/2020 (8) í samræmi við 

b- og c-lið 2. mgr. 75. gr. og 1. mgr. 76. gr. reglugerðar (ESB) 2018/1139. 

33) Ráðstafanirnar, sem kveðið er á um í þessari reglugerð, eru í samræmi við álit nefndarinnar sem komið var á fót skv. 

127. gr. reglugerðar (ESB) 2018/1139. 

SAMÞYKKT REGLUGERÐ ÞESSA: 

I. KAFLI 

MEGINREGLUR OG ALMENNAR KRÖFUR 

1. gr. 

Efni og gildissvið 

1. Í þessari reglugerð er mælt fyrir um reglur og verklagsreglur fyrir örugga starfrækslu UA-kerfa í U-rýmis loftrými, fyrir 

örugga samþættingu UA-kerfa við flugkerfið og fyrir veitingu U-rýmis þjónustu. 

2. Þessi reglugerð gildir innan landfræðilegra svæða fyrir UA-kerfi, sem aðildarríki hafa afmarkað sem U-rýmis loftrými, 

um: 

a) umráðendur UA-kerfa, 

b) veitendur U-rýmis þjónustu, 

c) veitendur samræmdrar upplýsingaþjónustu. 

3. Þessi reglugerð gildir ekki um starfrækslu UA-kerfa sem fer fram: 

a) innan ramma flugmódelfélaga og -samtaka sem hafa fengið leyfi í samræmi við 16. gr. framkvæmdarreglugerðar (ESB) 

2019/947,  

b) innan undirflokks A1 að því er varðar starfrækslu ómannaðra loftfara í „opnum“ flokki sem: 

i. hafa hámarksflugtaksmassa, að farmþunga meðtöldum, sem er minni en 250 g og hámarkshraða sem er lægri en 19 m/s, 

ef um er að ræða UA-kerfi sem einkaaðili smíðar, eða  

ii. eru merkt í flokki C0 og uppfylla kröfur þess flokks, eins og skilgreint er í 1. hluta viðaukans við framselda reglugerð 

(ESB) 2019/945, eða 

c) eru í samræmi við SERA.5015 Blindflugsreglur í framkvæmdarreglugerð (ESB) nr. 923/2012. 

2. gr. 

Skilgreiningar 

Að því er varðar þessa reglugerð gilda skilgreiningarnar í framkvæmdarreglugerð (ESB) nr. 923/2012, framkvæmdarreglugerð 

(ESB) 2017/373, framseldri reglugerð (ESB) 2019/945 og framkvæmdarreglugerð (ESB) 2019/947. Einnig gilda eftirfarandi 

skilgreiningar:  

  

(8) https://www.easa.europa.eu/document-library/opinions 

1) „U-rýmis loftrými“: landfræðilegt svæði fyrir UA-kerfi, sem aðildarríki hafa afmarkað, þar sem einungis er leyfilegt að 

starfrækja UA-kerfi með stuðningi U-rýmis þjónustu,  

2) „U-rýmis þjónusta“: þjónusta sem byggist á stafrænni þjónustu og sjálfvirkum aðgerðum sem eru hannaðar til að styðja við 

öruggt, áreiðanlegt og skilvirkt aðgengi fjölmargra UA-kerfa að U-rýmis loftrými, 

3) „áhættumat loftrýmis“: áhættumat í tengslum við starfrækslu, öryggi og flugvernd þar sem tekið er mið af nauðsynlegu 

frammistöðustigi í öryggismálum, eins og það er skilgreint í aðgerðaáætluninni um flugöryggi í Evrópu og 

flugöryggisáætlun ríkis, sem um getur í 6. og 7. gr. reglugerðar (ESB) 2018/1139, gerð, flækjustigi og þéttleika umferðar, 

auk staðsetningar, flughæðar yfir sjó eða landi og skipan loftrýmisins í flokka, 

4) „samræmd upplýsingaþjónusta“: þjónusta sem felur í sér miðlun fastra og lifandi gagna til að gera mögulegt að veita  

U-rýmis þjónustu við stjórnun umferðar ómannaðra loftfara, 

5) „höfuðstöðvar“: aðalskrifstofa eða skráð skrifstofa veitanda U-rýmis þjónustu eða veitanda samræmdrar upplýsinga-

þjónustu í því aðildarríki þar sem aðalfjármálastarfsemi og rekstrarstjórnun þjónustuveitandans fer fram, 

6) „breytileg endurskipan loftrýmis“ (e. dynamic airspace reconfiguration): tímabundin breyting á U-rýmis loftrými til að taka 

tillit til skammtímabreytinga á umferðarþörf mannaðra loftfara, með því að aðlaga landfræðileg mörk þess U-rýmis 

loftrýmis. 

II. KAFLI 

U-RÝMIS LOFTRÝMI OG SAMRÆMD UPPLÝSINGAÞJÓNUSTA 

3. gr. 

U-rýmis loftrými 

1. Ef aðildarríki afmarka U-rýmis loftrými af ástæðum sem varða öryggi, flugvernd, friðhelgi einkalífs eða umhverfið skal 

slík afmörkun studd áhættumati loftrýmis. 

2. Öll starfræksla UA-kerfa í U-rýmis loftrými skal a.m.k. falla undir eftirfarandi skyldubundna U-rýmis þjónustu: 

a) netauðkenningarþjónustuna sem um getur í 8. gr., 

b) rýmisvitundarþjónustuna sem um getur í 9. gr., 

c) flugleyfisþjónustuna fyrir UA-kerfi sem um getur í 10. gr., 

d) umferðarupplýsingaþjónustuna sem um getur í 11. gr. 

3. Fyrir hvert U-rýmis loftrými, sem byggist á áhættumati loftrýmis sem um getur í 1. mgr., geta aðildarríki krafist U-rýmis 

viðbótarþjónustu sem er valin úr þeirri tegund þjónustu sem um getur í 12. og 13. gr. 

4. Fyrir hvert U-rýmis loftrými, sem byggist á áhættumati loftrýmis sem um getur í 1. mgr., og með því að nota 

viðmiðanirnar, sem settar eru fram í I. viðauka, skulu aðildarríki ákvarða: 

a) kröfur um getu og frammistöðu UA-kerfa, 

b) kröfur um frammistöðu U-rýmis þjónustu, 

c) viðeigandi starfræksluskilyrði og loftrýmistakmarkanir. 

5. Aðildarríki skulu gefa veitendum U-rýmis þjónustu aðgang að viðeigandi gögnum, ef þörf krefur við beitingu þessarar 

reglugerðar, að því er varðar: 

a) skráningarkerfi umráðenda UA-kerfa, sem um getur í 14. gr. framkvæmdarreglugerðar (ESB) 2019/947, í því aðildarríki þar 

sem veitendur U-rýmis þjónustu bjóða þjónustu sína og 

b) skráningarkerfi umráðenda UA-kerfa í öðrum aðildarríkjum fyrir milligöngu gagnasafnsins fyrir upplýsingar sem um getur 

í 74. gr. reglugerðar (ESB) 2018/1139.  

6. Aðildarríki skulu gera upplýsingarnar um U-rýmis loftrými aðgengilegar í samræmi við 3. mgr. 15. gr. reglugerðar (ESB) 

2019/947 og fyrir milligöngu sinnar eigin upplýsingaþjónustu flugmála. 

7. Ef aðildarríki ákveða að koma á fót U-rýmis loftrými yfir landamæri skulu þau taka í sameiningu ákvörðun um að: 

a) afmarka U-rýmis loftrými yfir landamæri, 

b) veita U-rýmis þjónustu yfir landamæri, 

c) veita samræmda upplýsingaþjónustu yfir landamæri. 

4. gr. 

Breytileg endurskipan loftrýmis 

Ef aðildarríki afmarkar U-rýmis loftrými innan flugstjórnarrýmis skal það tryggja að notuð sé breytileg endurskipan 

loftrýmisins innan þess U-rýmis loftrýmis, eins og mælt er fyrir um í ATS.TR.237 í framkvæmdarreglugerð (ESB) 2021/665 

um breytingu á reglugerð (ESB) 2017/373, til að tryggja að aðskilnaði milli mannaðra loftfara, sem fá veitta flugstjórnar-

þjónustu, og UA-kerfa, sé viðhaldið. 

5. gr. 

Samræmd upplýsingaþjónusta 

1. Aðildarríki skulu, sem hluta af samræmdri upplýsingaþjónustu í hverju U-rýmis loftrými, gera eftirfarandi gögn 

aðgengileg: 

a) lárétt og lóðrétt mörk U-rýmis loftrýmis, 

b) kröfur sem voru ákvarðaðar skv. 4. mgr. 3. gr., 

c) skrá yfir vottaða veitendur U-rýmis þjónustu sem bjóða U-rýmis þjónustu í U-rýmis loftrýminu, með eftirfarandi 

upplýsingum: 

i. auðkenningu og samskiptaupplýsingum virkra veitenda U-rýmis þjónustu, 

ii. U-rýmis þjónustu sem er veitt, 

iii. takmörkun eða takmörkunum vottunar, ef einhverjar eru, 

d) hvers konar aðliggjandi U-rýmis loftrými, 

e) landfræðileg svæði fyrir UA-kerfi sem skipta máli fyrir U-rýmis loftrýmið og sem aðildarríki birta í samræmi við 

framkvæmdarreglugerð (ESB) 2019/947, 

f) stöðug og virk höft í loftrýminu sem viðkomandi yfirvöld skilgreina og sem takmarka varanlega eða tímabundið hluta 

loftrýmisins innan U-rýmis loftrýmisins þar sem starfræksla UA-kerfa getur farið fram.  

2. Aðildarríki skulu tryggja að viðeigandi starfrækslugögn, sem um getur í ATS.OR.127 í framkvæmdarreglugerð (ESB) 

2021/665 um breytingu á reglugerð (ESB) 2017/373, og gögnin sem fengin eru frá breytilegri endurskipan loftrýmisins, sem um 

getur í ATS.RR.237 þeirrar reglugerðar, séu gerð aðgengileg sem hluti af samræmdri upplýsingaþjónustu fyrir hvert U-rýmis 

loftrými. 

3. Veitendur U-rýmis þjónustu skulu gera skilmála og skilyrði þjónustu sinnar aðgengileg sem hluta af samræmdri 

upplýsingaþjónustu fyrir hvert U-rýmis loftrými þar sem þeir bjóða þjónustu sína. 

4. Veitendur samræmdu upplýsingaþjónustunnar skulu tryggja að upplýsingarnar sem um getur í 1., 2. og 3. mgr.: 

a) séu gerðar aðgengilegar í samræmi við II. viðauka, 

b) uppfylli nauðsynlegar kröfur um gæði, biðtíma og vernd gagna sem eru settar í III. viðauka.  

5. Viðkomandi yfirvöldum, veitendum flugumferðarþjónustu, veitendum U-rýmis þjónustu og umráðendum UA-kerfa skal 

veittur aðgangur að samræmdri upplýsingaþjónustu, án mismununar, þ.m.t. að því er varðar sömu gæði, biðtíma og vernd 

gagna. 

6. Aðildarríkjum er heimilt að tilnefna stakan veitanda samræmdrar upplýsingaþjónustu til að veita samræmda upplýsinga-

þjónustu á grunni einkaréttar að því er varðar öll eða sum U-rýmis loftrýmin sem eru á þeirra ábyrgð. Í því tilviki skulu 

upplýsingarnar, sem um getur í 1.–3. mgr., eingöngu gerðar aðgengilegar stökum veitanda samræmdrar upplýsingaþjónustu sem 

skal síðan veita þær í samræmi við 5. mgr. 

7. Slíkur stakur veitandi samræmdrar upplýsingaþjónustu skal uppfylla kröfurnar, sem um getur í 4. og 5. mgr., og skal hann 

vottaður í samræmi við V. kafla þessarar reglugerðar. 

8. Aðildarríki, sem tilnefnir stakan veitanda samræmdrar upplýsingaþjónustu, skal tafarlaust upplýsa Flugöryggisstofnunina 

og hin aðildarríkin um allar ákvarðanir sem teknar eru varðandi starfsleyfi þessa staka veitanda samræmdrar 

upplýsingaþjónustu. Flugöryggisstofnunin skal færa upplýsingar um allar ákvarðanir, sem aðildarríki tilkynna um samkvæmt 

þessari málsgrein, í gagnasafnið fyrir upplýsingar sem um getur í 74. gr. reglugerðar (ESB) 2018/1139. 

III. KAFLI 

ALMENNAR KRÖFUR FYRIR UMRÁÐENDUR UA-KERFA OG VEITENDUR U-RÝMIS ÞJÓNUSTU 

6. gr. 

Umráðendur UA-kerfa 

1. Við starfrækslu í U-rýmis loftrými skulu umráðendur UA-kerfa: 

a) tryggja að UA-kerfin, sem starfrækja á í U-rýmis loftrými, uppfylli kröfur um getu og frammistöðu sem eru ákvarðaðar í 

samræmi við a-lið 4. mgr. 3. gr., 

b) tryggja að nauðsynlega U-rýmis þjónustan, sem um getur í 2. og 3. mgr. 3. gr., sé notuð við starfræksluna og að farið sé að 

kröfunum sem um hana gilda, 

c) uppfylla viðeigandi starfræksluskilyrði og loftrýmistakmarkanir sem um getur í c-lið 4. mgr. 3. gr. 

2. Umráðendum UA-kerfa er heimilt að veita sjálfum sér U-rýmis þjónustu. Í því tilviki skal líta á þá sem veitendur U-rýmis 

þjónustu að því er þessa reglugerð varðar. 

3. Áður en umráðendur UA-kerfa hefja starfrækslu í U-rýmis loftrými skulu þeir fara að kröfum framkvæmdarreglugerðar 

(ESB) 2019/947, þ.m.t., þar sem við á, hafa undir höndum starfræksluleyfi eða starfsleyfi, sem lögbært yfirvald 

skráningaraðildarríkisins gefur út, og fara að starfrækslutakmörkunum sem aðildarríki setur innan allra landfræðilegra svæða 

fyrir UA-kerfi. 

4. Áður en hver einstök flugferð hefst skal umráðandi UA-kerfis leggja beiðni fyrir sinn veitanda U-rýmis þjónustu um UA-

flugleyfi, fyrir milligöngu flugleyfisþjónustunnar fyrir UA-kerfi sem um getur í 10. gr., í samræmi við IV. viðauka. 

5. Þegar umráðandi UA-kerfis er tilbúinn að hefja flugferðina skal hann óska eftir því við veitanda U-rýmis þjónustunnar að 

UA-flugleyfið verði virkjað. Eftir að hafa móttekið staðfestingu á virkjun UA-flugleyfisins frá veitanda U-rýmis þjónustu hefur 

umráðandi UA-kerfis rétt til að hefja flug sitt. 

6. Umráðendur UA-kerfa skulu uppfylla kröfur UA-flugleyfisins, þ.m.t. vikmörk flugleyfisins, sem um getur í d-lið 2. mgr. 

10. gr., auk allra breytinga sem gerðar eru á leyfinu. Veitandi U-rýmis þjónustu getur gert breytingar á leyfinu á öllum stigum 

flugsins og skal hann, í slíku tilviki, upplýsa umráðendur UA-kerfa um þær. 

7. Ef umráðendur UA-kerfa geta ekki uppfyllt vikmörk UA-flugleyfisins, sem um getur í d-lið 2. mgr. 10. gr., skulu þeir 

óska eftir nýju UA-flugleyfi.  

8. Umráðendur UA-kerfa skulu kveða á um viðbúnaðarráðstafanir og viðlagaverklagsreglur. Þeir skulu gera viðbúnaðar-

ráðstafanir og viðlagaverklagsreglur sínar aðgengilegar veitendum U-rýmis þjónustu. 

7. gr. 

Veitendur U-rýmis þjónustu 

1. Lögaðilar, sem eru vottaðir sem veitendur U-rýmis þjónustu í samræmi við V. kafla, skulu veita U-rýmis þjónustu.  

2. Veitendur U-rýmis þjónustu skulu bera ábyrgð á því að veita umráðendum UA-kerfa U-rýmis þjónustuna, sem um getur í 

2. og 3. mgr. 3. gr., á öllum stigum starfrækslu í því U-rýmis loftrými. 

3. Veitendur U-rýmis þjónustu skulu koma á fyrirkomulagi gagnvart veitendum flugumferðarþjónustu til að tryggja 

viðunandi samræmingu aðgerða og til að skiptast á viðeigandi starfrækslugögnum og -upplýsingum í samræmi við V. viðauka. 

4. Veitendur U-rýmis þjónustu skulu meðhöndla flugumferðargögn án mismununar, takmarkana eða íhlutunar, óháð 

sendanda þeirra eða móttakanda, innihalds, notkunar eða þjónustu eða endabúnaðar. 

5. Veitendur U-rýmis þjónustu skulu: 

a) skiptast á öllum upplýsingum sem skipta máli fyrir örugga veitingu U-rýmis þjónustu, 

b) fylgja sameiginlegum, öruggum, samvirkandi og opnum samskiptareglum og nota nýjustu upplýsingarnar sem eru gerðar 

aðgengilegar í samræmi við II. viðauka, 

c) tryggja að skipst sé á upplýsingum í samræmi við kröfur um gæði, biðtíma og vernd gagna sem eru settar í III. viðauka, 

d) tryggja aðgengi að og nauðsynlega vernd upplýsinganna sem skipst er á. 

6. Veitendur U-rýmis þjónustu skulu gefa lögbæra yfirvaldinu skýrslu um eftirfarandi: 

a) upphaf starfrækslu eftir að hafa fengið í hendurnar starfsleyfið sem um getur í 14. gr., 

b) lok starfrækslu og síðan þegar hún hefst að nýju, ef við á. 

IV. KAFLI 

U-RÝMIS ÞJÓNUSTA 

8. gr. 

Netauðkenningarþjónusta 

1. Netauðkenningarþjónusta skal gera samfellda vinnslu fjarauðkenningar UA-kerfa mögulega meðan á fluginu stendur og 

skal hún veita heimiluðu notendunum, sem um getur í 4. mgr., upplýsingar um fjarauðkenningu UA-kerfa á samanteknu formi.  

2. Netauðkenningarþjónustan skal gera heimiluðu notendunum kleift að taka á móti skilaboðum sem innihalda eftirfarandi: 

a) skráningarnúmer umráðanda UA-kerfisins, 

b) einkvæmt raðnúmer ómannaða loftfarsins eða, ef einkaaðili smíðar það, einkvæmt raðnúmer viðbótarbúnaðarins, 

c) landfræðilega legu UA-kerfisins, hæð þess yfir meðalsjávarmáli og hæð yfir landi eða yfir flugtaksstað, 

d) flugleið UA-kerfisins sem er mæld réttsælis úr hánorðri og út frá jarðhraða UA-kerfisins, 

e) landfræðilega legu fjarflugmannsins eða, ef það liggur ekki fyrir, flugtaksstað,  

f) stöðu UA-kerfisins með tilliti til neyðarástands, 

g) þá tímasetningu þegar skilaborðin voru samin. 

3. Upplýsingarnar, sem netauðkenningarþjónustan veitir, skulu uppfærðar eins oft og lögbæra yfirvaldið hefur ákvarðað. 

4. Til heimilaðra notenda skulu teljast: 

a) almenningur að því er varðar upplýsingar sem teljast almennar í samræmi við gildandi reglur Sambandsins og landsreglur, 

b) aðrir veitendur U-rýmis þjónustu til að tryggja öryggi við starfrækslu í U-rýmis loftrýminu, 

c) viðkomandi veitendur flugumferðarþjónustu, 

d) stakur veitandi samræmdrar upplýsingaþjónustu, ef hann hefur verið tilnefndur, 

e) viðeigandi lögbær yfirvöld. 

9. gr. 

Rýmisvitundarþjónusta 

1. Umráðendur UA-kerfa skulu veita rýmisvitundarþjónustu sem felur í sér eftirfarandi rýmisvitundarupplýsingar: 

a) upplýsingar um viðeigandi starfræksluskilyrði og loftrýmistakmarkanir innan U-rýmis loftrýmisins, 

b) landfræðileg svæði fyrir UA-kerfi sem skipta máli fyrir U-rýmis loftrýmið,  

c) tímabundin höft sem gilda um notkun loftrýmis innan U-rýmis loftrýmisins.  

2. Veitendur U-rýmis þjónustu skulu senda rýmisvitundarupplýsingar tímanlega til að gera umráðendum UA-kerfa kleift að 

bregðast við viðbúnaðar- og neyðarástandi og skulu upplýsingarnar fela í sér hvernær þær voru uppfærðar auk útgáfunúmers 

eða gildistíma, eða hvorttveggja. 

10. gr. 

Flugleyfisþjónusta fyrir UA-kerfi 

1. Veitendur U-rýmis þjónustu skulu, fyrir milligöngu flugleyfisþjónustu fyrir UA-kerfi, veita umráðendum UA-kerfa 

flugleyfi fyrir UA-kerfi að því er varðar hvert flug þar sem settir eru skilmálar og skilyrði fyrir því flugi.  

2. Ef veitendum U-rýmis þjónustu berst beiðni frá umráðanda UA-kerfis um UA-flugleyfi skulu þeir: 

a) athuga hvort beiðnin um UA-flugleyfið sé fullfrágengin, rétt útfyllt og lögð fram í samræmi við IV. viðauka, 

b) samþykkja beiðnina um UA-flugleyfið ef flugið, sem leyfið tekur til, skarast ekki, í tíma og rúmi, á við einhver önnur 

tilkynnt UA-flugleyfi innan sama U-rýmis loftrýmis í samræmi við forgangsreglurnar sem eru settar fram í 8. mgr., 

c) tilkynna umráðanda UA-kerfanna hvort beiðnin um UA-flugleyfið hafi verið samþykkt eða henni verið synjað, 

d) tilgreina leyfileg vikmörk UA-flugleyfis þegar umráðanda UA-kerfa er tilkynnt um að beiðni hans um UA-flugleyfi hafi 

verið samþykkt. 

3. Við útgáfu UA-flugleyfis skulu veitendur U-rýmis þjónustu nota, eftir atvikum, veðurupplýsingar, sem veðurupplýsinga-

þjónustan veitir, eins og um getur í 12. gr. 

4. Ef veitendur U-rýmis þjónustu geta ekki veitt UA-flugleyfi, í samræmi við beiðni umráðanda UA-kerfis, geta veitendur  

U-rýmis þjónustu lagt til við umráðanda UA-kerfis annars konar UA-flugleyfi.  

5. Við móttöku beiðninnar um virkjun UA-flugleyfisins, sem um getur í 5. mgr. 6. gr., skulu veitendur U-rýmis þjónustu, án 

ótilhlýðilegrar tafar, staðfesta virkjun UA-flugleyfisins. 

6. Veitendur U-rýmis þjónustu skulu gera viðeigandi ráðstafanir til að ráða fram úr því þegar um er að ræða beiðnir um 

ósamrýmanleg UA-flugleyfi frá umráðendum UA-kerfa sem nota mismunandi veitendur U-rýmis þjónustu. 

7. Veitendur U-rýmis þjónustu skulu fylgjast með því hvort beiðni um UA-flugleyfi stríði gegn höftum í U-rýmis loftrými og 

tímabundnum takmörkunum á notkun loftrýmis. 

8. Við vinnslu beiðna um UA-flugleyfi skulu veitendur U-rýmis þjónustu veita sérstakri flugstarfsemi UA-kerfa forgang, 

eins og um getur í 4. gr. framkvæmdarreglugerðar (ESB) nr. 923/2012. 

9. Ef tvær beiðnir um UA-flugleyfi njóta sama forgangs skulu þær afgreiddar samkvæmt reglunni „fyrstir koma, fyrstir fá“. 

10. Veitendur U-rýmis þjónustu skulu stöðugt fylgjast með því hvort fyrirliggjandi flugleyfi stríði gegn nýjum, breytilegum 

höftum í loftrými og takmörkunum á notkun þess og upplýsingum um umferð mannaðra loftfara sem hlutaðeigandi 

flugumferðarþjónustudeildir hafa deilt, einkum ef vitað er að neyðarástand ríki eða telst ríkja um borð í mönnuðu loftfari, þ.m.t. 

ef loftfar sætir ólöglegu athæfi, og uppfæra eða afturkalla leyfi eins og aðstæður krefjast hverju sinni. 

11. Veitendur U-rýmis þjónustu skulu gefa út einkvæmt leyfisnúmer fyrir hvert UA-flugleyfi. Þetta númer skal gera kleift að 

auðkenna leyfilegt flug, umráðanda UA-kerfis og veitanda U-rýmis þjónustu sem hefur gefið út UA-flugleyfið. 

11. gr. 

Umferðarupplýsingaþjónusta 

1. Umferðarupplýsingaþjónusta, sem umráðandi UA-kerfis fær veitta, skal fela í sér upplýsingar um alla aðra sýnilega 

flugumferð sem kann að vera nálægt staðsetningu UA-kerfisins eða fyrirhugaðri flugleið þess. 

2. Umferðarupplýsingaþjónustan skal veita upplýsingar um mönnuð loftför og umferð UA-kerfa sem aðrir veitendur  

U-rýmis þjónustu og viðkomandi flugumferðarþjónustudeildir hafa deilt. 

3. Umferðarupplýsingaþjónustan skal veita upplýsingar um aðra flugumferð sem vitað er um og skulu þær: 

a) fela í sér staðsetningu, tímasetningu skýrslugjafar auk hraða, nefstefnu eða stefnu og stöðu loftfars með tilliti til 

neyðarástands, ef þekkt, 

b) uppfærðar eins oft og lögbæra yfirvaldið hefur ákvarðað. 

4. Þegar umráðendur UA-kerfa hafa móttekið umferðarupplýsingar frá veitanda U-rýmis þjónustu skulu þeir grípa til 

viðeigandi aðgerða til að forðast hvers konar árekstrarhættu. 

12. gr. 

Veðurupplýsingaþjónusta 

1. Við veitingu veðurupplýsingaþjónustu skal veitandi U-rýmis þjónustu: 

a) safna veðurgögnum, sem byggjast á áreiðanlegum heimildum, til að viðhalda öryggi og styðja við ákvarðanir annarrar  

U-rýmis þjónustu varðandi starfrækslu, 

b) Sjá umráðanda UA-kerfis fyrir veðurspám og raunverulegum veðurupplýsingum, annaðhvort áður en flug hefst eða meðan 

á flugi stendur. 

2. Veðurupplýsingaþjónustan skal a.m.k. veita upplýsingar um: 

a) vindátt, sem er mæld réttsælis úr hánorðri, og hraða í m/s, þ.m.t. vindhviður,  

b) hæð lægstu skýjahulu, (BKN-/OVC-ský), í hundruðum feta fyrir ofan jörðu, 

c) skyggni í metrum og kílómetrum, 

d) hitastig og daggarmark, 

e) vísa fyrir uppstreymi og úrkomu, 

f) staðsetningu og tímasetningu veðurathugunar eða tímasetningar og staðsetningar sem gilda um veðurspána, 

g) viðeigandi QNH-gildi með landfræðilegri staðsetningu notkunarsviðs þess. 

3. Veitendur U-rýmis þjónustu skulu veita uppfærðar og áreiðanlegar veðurupplýsingar til að styðja við starfrækslu UA-

kerfa. 

13. gr. 

Samræmisvöktunarþjónusta 

1. Samræmisvöktunarþjónusta skal gera umráðendum UA-kerfa kleift að sannprófa hvort þeir uppfylli kröfurnar, sem eru 

settar fram í 1. mgr. 6. gr., og skilmála UA-flugleyfisins. Í þessu skyni skal þessi þjónusta gera umráðanda UA-kerfisins viðvart 

um brot á vikmörkum flugleyfisins og ef kröfurnar í 1. mgr. 6. gr. hafa ekki verið uppfylltar. 

2. Ef samræmisvöktunarþjónustan greinir frávik frá flugleyfinu skal veitandi U-rýmis þjónustu gera öðrum umráðendum 

UA-kerfa viðvart, sem starfa í nágrenni við viðkomandi UA-kerfi, öðrum veitendum U-rýmis þjónustu, sem bjóða þjónustu í 

sama loftrými, og viðkomandi flugumferðarþjónustudeildum, sem skulu staðfesta móttöku viðvörunarinnar.  

V. KAFLI 

VOTTUN VEITENDA U-RÝMIS ÞJÓNUSTU OG STAKRA VEITENDA SAMRÆMDRAR UPPLÝSINGAÞJÓNUSTU 

14. gr. 

Umsókn um starfsleyfi 

1. Veitendur U-rýmis þjónustu og, ef þeir hafa verið tilnefndir, stakir veitendur samræmdrar upplýsingaþjónustu skulu vera 

handhafar starfsleyfis sem lögbært yfirvald gefur út þar sem þeir hafa höfuðstöðvar sínar. 

2. Veitendur U-rýmis þjónustu og, ef þeir hafa verið tilnefndir, stakir veitendur samræmdrar upplýsingaþjónustu, sem eru 

með höfuðstöðvar sínar, hafa staðfestu eða eru búsettir í þriðja landi, skulu sækja um starfsleyfi til Flugöryggisstofnunar 

Evrópusambandsins (hér á eftir nefnd „Flugöryggisstofnunin“). 

3. Starfsleyfi veitanda U-rýmis þjónustu skal gefið út í samræmi við VI. viðauka.  

4. Starfsleyfi staks veitanda samræmdrar upplýsingaþjónustu skal gefið út í samræmi við VII. viðauka. 

5. Í starfsleyfinu skulu ákvörðuð réttindi og sérréttindi handhafa þess til að veita þá þjónustu sem starfsleyfið tekur til. 

6. Umsókn um starfsleyfi fyrir veitanda U-rýmis þjónustu eða stakan veitanda samræmdrar upplýsingaþjónustu eða um 

breytingu á fyrirliggjandi starfsleyfi skal lögð fram á því formi og á þann hátt sem lögbæra yfirvaldið eða Flugöryggisstofnunin 

ákveður, eftir því sem við á.  

15. gr. 

Skilyrði fyrir því að fá starfsleyfi 

1. Veitendur U-rýmis þjónustu og, ef þeir hafa verið tilnefndir, stakir veitendur samræmdrar upplýsingaþjónustu skulu fá 

veitt starfsleyfi ef þeir sýna fram á að þeir: 

a) geti veitt þjónustu sína með öruggum, áreiðanlegum, skilvirkum, samfelldum og sjálfbærum hætti í samræmi við 

fyrirhugaða starfrækslu UA-kerfa og í samræmi við frammistöðustigið sem aðildarríkin hafa ákvarðað fyrir U-rýmis 

loftrýmið í samræmi við 4. mgr. 3. gr., 

b) noti kerfi og búnað sem tryggir gæði, biðtíma og vernd U-rýmisins eða samræmdu upplýsingaþjónustunnar í samræmi við 

þessa reglugerð, 

c) hafi undir höndum nægilega mikið hreint, eigið fé sem samsvarar kostnaðinum og áhættunni sem felst í veitingu U-rýmis 

þjónustu eða samræmdrar upplýsingaþjónustu, 

d) geti gefið skýrslu um atvik í samræmi við ATM/ANS.OR.A.065 í A-kafla III. viðauka við framkvæmdarreglugerð (ESB) 

2017/373, 

e) innleiði og viðhaldi stjórnunarkerfi í samræmi við B-kafla III. viðauka við framkvæmdarreglugerð (ESB) 2017/373, 

f) innleiði og viðhaldi verndarstjórnunarkerfi í samræmi við ATM/ANS.OR.D.010 í D-kafla III. viðauka við framkvæmdar-

reglugerð (ESB) 2017/373, 

g) varðveiti skráðar upplýsingar og gögn um starfrækslu í a.m.k. 30 daga eða lengur, ef þau skipta máli varðandi rannsókn 

slyss og flugatviks, þar til ljóst er að ekki sé þörf á þeim lengur, 

h) séu með trausta viðskiptaáætlun sem gefur til kynna að þeir geti staðið við raunverulegar skuldbindingar sínar við að veita 

samfellda þjónustu í a.m.k. 12 mánuði frá upphafi starfrækslunnar, 

i) hafi gert ráðstafanir til að standa straum af bótaábyrgð sem tengist framkvæmd verkefna þeirra og er í réttu hlutfalli við 

hugsanlegt tjón og skaða, 

j) hafi komist að samkomulagi þar sem fram kemur skipting bótaábyrgðar milli þeirra og annarra þjónustuveitenda, ef þeir 

nýta sér þjónustu annars þjónustuveitanda, 

k) hafi útbúið viðbragðsáætlun til að bregðast við mögulegum atburðum, þ.m.t. flugverndarbrotum, sem hafa áhrif á veitingu 

þjónustu og sem hafa í för með sér verulega skerðingu eða truflun á starfrækslu þeirra. 

2. Til viðbótar við körfurnar, sem mælt er fyrir um í 1. mgr., skulu veitendur U-rýmis þjónustu hafa útbúið neyðar-

stjórnunaráætlun til að aðstoða umráðanda UA-kerfis þegar hann upplifir neyðarástand, og samskiptaáætlun til að upplýsa þá 

sem málið snertir. 

16. gr. 

Gildistími starfsleyfisins 

1. Starfsleyfi veitanda U-rýmis þjónustu eða staks veitanda samræmdrar upplýsingaþjónustu skal halda gildi sínu svo 

framarlega sem handhafi starfsleyfisins uppfyllir viðeigandi kröfur sem eru settar fram í þessari reglugerð. 

2. Starfsleyfi veitanda U-rýmis þjónustu eða staks veitanda samræmdrar upplýsingaþjónustu fellur úr gildi ef handafi 

starfsleyfisins hefur: 

a) ekki hafið starfrækslu innan 6 mánaða frá útgáfu starfsleyfisins, 

b) ekki stundað starfrækslu í meira en 12 mánuði samfellt. 

3. Lögbæra yfirvaldið eða Flugöryggisstofnunin, eftir því sem við á, skal meta starfrækslulega og fjárhagslega frammistöðu 

veitanda U-rýmis þjónustu eða staks veitanda samræmdrar upplýsingaþjónustu sem er á hennar ábyrgð. 

4. Á grundvelli niðurstöðu matsins, sem um getur í 3. mgr., getur lögbæra yfirvaldið eða Flugöryggisstofnunin, eftir því sem 

við á, sett handhafa starfsleyfisins tiltekin skilyrði og breytt, ógilt tímabundið, takmarkað eða afturkallað starfsleyfið.   

VI. KAFLI 

ALMENN ÁKVÆÐI OG LOKAÁKVÆÐI 

17. gr. 

Geta lögbærra yfirvalda 

1. Lögbær yfirvöld skulu búa yfir tækni- og rekstrarlegu hæfi og sérþekkingu til að uppfylla skuldbindingar sínar skv. 18. gr. 

Í þessu skyni skulu þau: 

a) hafa viðeigandi skjalfestar verklagsreglur og viðunandi úrræði, 

b) ráða starfsfólk með fullnægjandi þekkingu, faglega ráðvendni svo og reynslu og þjálfun til að sinna þeim verkefnum sem 

því er úthlutað, 

c) grípa til allra nauðsynlegra aðgerða til að stuðla að öruggri, skilvirkri og áreiðanlegri starfrækslu UA-kerfa í U-rýmis 

loftrými sem er á þeirra ábyrgð. 

2. Lögbær yfirvöld skulu geta gripið til eða innleitt viðeigandi framfylgdarráðstafanir, sem eru nauðsynlegar til að tryggja að 

veitendur U-rýmis þjónustu og stakir veitendur samræmdrar upplýsingaþjónustu, sem þau hafa umsjón með, uppfylli kröfur 

þessarar reglugerðar. 

18. gr. 

Verkefni lögbærra yfirvalda 

Tilnefnd lögbær yfirvöld skulu: 

a) koma á og viðhalda skráningarkerfi auk þess að gera það aðgengilegt fyrir vottaða veitendur U-rýmis þjónustu og staka 

veitendur samræmdrar upplýsingaþjónustu, 

b) ákvarða hvaða flugumferðargögnum, hvort sem það eru rauntímagögn eða skráð gögn, veitendur U-rýmis þjónustu, stakir 

veitendur samræmdrar upplýsingaþjónustu og veitendur flugumferðarþjónustu eigi að veita viðurkenndum einstaklingum 

og lögaðilum aðgang að, þ.m.t. hversu oft eigi að veita aðganginn og hvert gæðastig gagnanna eigi að vera, sbr. þó reglur 

um vernd persónuupplýsinga, 

c) ákvarða aðgangsstigið að upplýsingum fyrir mismunandi notendur samræmdu upplýsinganna og tryggja að upplýsingarnar 

séu gerðar aðgengilegar í samræmi við II. viðauka, 

d) tryggja að gagnaskipti milli veitenda flugumferðarþjónustu og veitenda U-rýmis þjónustu fari fram í samræmi við  

V. viðauka, 

e) skilgreina með hvaða hætti einstaklingar og lögaðilar sæki um starfsleyfi fyrir veitanda U-rýmis þjónustu eða stakan 

veitanda samræmdrar upplýsingaþjónustu í samræmi við V. kafla, 

f) ákvarða fyrirkomulag til að samræma með öðrum yfirvöldum og aðilum, þ.m.t. á staðarvísu, afmörkun U-rýmis loftrýmis, 

setningu hafta í loftrými fyrir UA-kerfi innan þess U-rýmis loftrýmis og ákvörðun U-rýmis þjónustunnar sem á að veita í  

U-rýmis loftrýminu, 

g) koma á vottunaráætlun og samfelldri áhættumiðaðri eftirlitsáætlun, þ.m.t. vöktun á starfrækslulegri og fjárhagslegri 

frammistöðu, sem samsvarar áhættunni sem tengist þjónustunni sem veitendur U-rýmis þjónustu og stakir veitendur 

samræmdrar upplýsingaþjónustu, sem eru á þeirra ábyrgð, veita, 

h) gera þá kröfu að veitendur samræmdra upplýsinga og veitendur U-rýmis þjónustu geri aðgengilegar allar nauðsynlegar 

upplýsingar til að tryggja að veiting U-rýmis þjónustu stuðli að öruggri starfrækslu loftfars, 

i) framkvæma úttektir, mat, rannsóknir og skoðanir á veitendum U-rýmis þjónustu og stökum veitendum samræmdrar 

upplýsingaþjónustu, eins og ákvarðað er í eftirlitsáætluninni, 

j) taka mið af nauðsynlegu öryggisframmistöðustigi við skilgreiningu á kröfunum fyrir hvert U-rýmis loftrými sem hefur sætt 

áhættumati loftrýmis, eins og um getur í 1. mgr. 3. gr., 

k) vakta og meta reglulega öryggisframmistöðustigin og nota einkum niðurstöðurnar úr vöktun öryggisframmistöðu í tengslum 

við áhættumiðað eftirlit sitt. 

19. gr. 

Gildistaka og framkvæmd 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Hún kemur til framkvæmda frá og með 26. janúar 2023. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 22. apríl 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____  



31.8.2023 EES-viðbætir við Stjórnartíðindi Evrópusambandsins Nr. 62/957 

 

I. VIÐAUKI 

Viðmiðanir fyrir skilgreiningu á kröfum um getu og frammistöðu, starfræksluskilyrðum og loftrýmistakmörkunum sem 

um getur í 4. mgr. 3. gr. 

A. Viðmiðanir fyrir skilgreiningu á kröfum um getu og frammistöðu UA-kerfa  

Við ákvörðun á kröfum um getu og frammistöðu UA-kerfa, í samræmi við a-lið 4. mgr. 3. gr., skulu aðildarríki taka mið af 

eftirfarandi viðmiðunum:  

1. fyrirhuguðum tegundum starfrækslu UA-kerfa og umferðarþunga mannaðra loftfara, 

2. fyrirliggjandi skipun loftrýmis í flokka og skipulagi loftrýmis,  

3. U-rýmis þjónustunni sem á að veita, 

4. öðrum viðbótartakmörkunum. 

B. Viðmiðanir fyrir skilgreiningu á kröfum um frammistöðu U-rýmis þjónustu 

Við ákvörðun á kröfum um frammistöðu U-rýmis þjónustu, í samræmi við b-lið 4. mgr. 3. gr., skulu aðildarríkin taka mið 

af eftirfarandi viðmiðunum: 

1. áhættu á jörðu niðri og í lofti, 

2. landsvæði sem flogið er yfir, 

3. þekktum slæmum veðurskilyrðum, 

4. aðgengi að grunnvirkjum sem styðja við U-rýmis þjónustu. 

C. Viðmiðanir fyrir skilgreiningu á starfræksluskilyrðum og loftrýmistakmörkunum 

Við ákvörðun á starfræksluskilyrðum og loftrýmistakmörkunum, í samræmi við c-lið 4. mgr. 3. gr., skulu aðildarríkin taka 

mið af eftirfarandi viðmiðunum: 

1. Starfræksluskilyrði 

a. fyrirhuguðum tegundum flugs, 

b. verklagsreglum fyrir UA-kerfi í viðlögum og í neyðartilvikum, 

c. verklagsreglum um samræmingu beiðni um UA-flugleyfi í flugstjórnarrými milli veitenda U-rýmis þjónustu og 

viðkomandi flugumferðarþjónustudeilda,  

d. verklagsreglum við miðlun upplýsinga um breytilega skipan loftrýmis í flugstjórnarrými. 

2. Loftrýmistakmarkanir 

a. tiltækri getu umferðar UA-kerfa,  

b. tiltækri og áætlaðri getu mannaðs flugs, 

c. aðgengi mannaðs flugs að U-rýmis loftrými, 

d. veðurmörkum fyrir notkun U-rýmis loftrýmis og fyrirhuguðum áhrifum U-rýmis loftrýmis á flugvelli og aðra 

nálæga sértæka starfsemi. 

 _____  

ANNEX II 

Birting samræmdu upplýsinganna sem um getur í a-lið 4. mgr. 5. gr.  

1. Veitendur samræmdrar upplýsingaþjónustu skulu tryggja að upplýsingarnar, sem um getur í 1., 2. og 3. mgr. 5. gr., séu 

aðgengilegar á netinu fyrir milligöngu sameiginlegrar, opinnar, öruggrar, skalanlegrar og sjálfbærrar tækni sem getur stutt 

við nauðsynleg stig tiltækileika og frammistöðu og sem tryggir samhæfða starfrækslu og frjálst flæði U-rýmis þjónustu í 

Sambandinu.  

2. Veitendur samræmdrar upplýsingaþjónustu skulu veita aðgang, án mismununar, að samræmdum upplýsingum. 

3. Veitendur U-rýmis þjónustu og flugumferðarþjónustu skulu nota sameiginlegar, öruggar, samvirkandi og opnar samskipta-

reglur. 

 _____  

III. VIÐAUKI 

Kröfur um gæði, biðtíma og vernd gagna sem um getur í b-lið 4. mgr. 5. gr. og c-lið 5. mgr. 7. gr. 

A. Til að uppfylla kröfur um gæði gagna skulu veitendur samræmdrar upplýsingaþjónustu og U-rýmis þjónustu 

tryggja að: 

1. gæðum gagna sé viðhaldið, 

2. starfsaðferðum við sannprófun og fullgildingu gagna sé beitt til að tryggja móttöku óspilltra gagna og að þau spillist 

ekki á neinu stigi ferlisins, 

3. lýsigögnum sé safnað og þau varðveitt, 

4. flutningur gagna fari í gegnum viðeigandi vottunarferli þannig að viðtakendur geti fengið það staðfest að gögnin eða 

upplýsingarnar hafi verið fluttar frá viðurkenndri heimild, 

5. fyrirkomulagi um villutilkynningar, mælingaskekkjur og aðgerðir til úrbóta verði komið á og viðhaldið. 

B. Til að verja gögnin skulu veitendur samræmdrar upplýsingaþjónustu og U-rýmis þjónustu: 

1. innleiða verndarstefnu, þ.m.t. dulkóðun gagna og vörn mikilvægra gagna, 

2. verja opnar, öruggar og samvirkandi samskiptareglur gegn vísvitandi óheimilum, rafrænum inngripum sem gætu 

orsakað óæskilegt rof á samskiptum, 

3. auðkenna, meta og draga úr, eins og nauðsyn krefur, verndaráhættu og verndarveilum, 

4. fylgja verndarstöðlum og -reglum að því er varðar hvar geyma megi gögn og tryggja að þjónustuveitendur, sem eru 

þriðju aðilar, samþykki að fara að verndaraðferðum, 

5. gefa lýsingu á stefnumiðum til að efla vitund og þjálfun starfsmanna og aðferðum til að draga úr innri áhættu og verja 

gögn, þ.m.t. hugverkaréttindi; í því samhengi skulu þeir vakta notenda- og netstarfsemi til að fá innsýn í viðkvæmni 

vistkerfisins og ógnir sem steðja að því, 

6. miðla lausnum sem efla getu til að greina ógnir og afla upplýsinga og tryggja notkun tæknilegra verndarráðstafana. 

 _____  

IV. VIÐAUKI 

Beiðni um UA-flugleyfi sem um getur í 4. mgr. 6. gr. 

Beiðni um UA-flugleyfi skal fela í sér eftirfarandi upplýsingar: 

1. einkvæmt raðnúmer ómannaða loftfarsins eða, ef einkaaðili smíðar það, einkvæmt raðnúmer viðbótarbúnaðarins, 

2. vinnuham, 

3. tegund flugs (séraðgerðir), 

4. flokk starfrækslu UA-kerfis („opinn“, „sérstakur“, „vottaður“) og flokk loftfars UA-kerfis eða tegundarvottorð UA-kerfis 

ef við á, 

5. fjórvíddarferli (e. 4D trajectory),  

6. auðkenningartækni, 

7. fyrirhugaðar aðferðir við tengjanleika,  

8. flugþol, 

9. neyðarráðstafanir sem eru notaðar ef skipana- og stjórntenging rofnar, 

10. skráningarnúmer umráðanda UA-kerfis og, þegar við á, ómannaða loftfarsins. 

 _____  

V. VIÐAUKI 

Skipti á viðeigandi starfrækslugögnum og -upplýsingum milli veitenda U-rýmis þjónustu og veitenda 

flugumferðarþjónustu í samræmi við 3. mgr. 7. gr. 

1. Upplýsingaskipti skulu tryggð með þjónustusamningi, þar sem mælt er fyrir um gæði upplýsinganna, og með fyrirmynd að 

upplýsingaskiptum sem er notuð í tengslum við viðeigandi starfrækslugögn og -upplýsingar. 

2. Fyrirmyndin að upplýsingaskiptum skal: 

a. gera kleift að stýra og dreifa upplýsingum á stafrænu formi, 

b. lýsa einkennum upplýsinganna, sem skipst er á, eiginleikum þeirra, auðkennum, gagnategundum og tengslum, 

c. fela í sér gagnatakmarkanir og fullgildingarreglur, 

d. beita stöðluðu sniði við gagnakóðun, 

e. bjóða upp á fyrirkomulag sem hópar notenda geta notað til að víkka út eiginleika fyrirliggjandi þátta og bæta við nýjum 

þáttum sem hafa ekki neikvæð áhrif á stöðlun innan og milli aðildarríkja. 

3. Veitendur U-rýmis þjónustu og flugumferðarþjónustu skulu nota viðurkennda dulkóðunaraðferð. 

4. Veitendur U-rýmis þjónustu og flugumferðarþjónustu skulu nota sameiginlegar, öruggar, samvirkandi og opnar sam-

skiptareglur. 

 _____  

VI. VIÐAUKI 

Kennimerki Flugöryggisstofnunar Evrópu eða landsbundinna flugmálayfirvalda (NAA), eftir því sem við á 

Starfsleyfi fyrir veitanda U-rýmis þjónustu sem um getur í 3. mgr. 14. gr. 

STARFSLEYFI FYRIR VEITANDA U-RÝMIS ÞJÓNUSTU 

[NÚMER STARFSLEYFIS/ÚTGÁFA Nr.] 

Samkvæmt reglugerð (ESB) …/…. (og samkvæmt reglugerð (ESB) .../...) og með fyrirvara um skilyrðin, sem 

tilgreind eru hér að neðan, vottar [lögbært yfirvald] hér með að 

[HEITI VEITANDA U-RÝMIS ÞJÓNUSTU] 

[HEIMILISFANG VEITANDA U-RÝMIS ÞJÓNUSTU] 

sé veitandi U-rýmis þjónustu með réttindi, eins og tilgreint er í fylgiskjali um skilyrði fyrir þjónustuveitingu. 

SKILYRÐI:  

Þetta starfsleyfi takmarkast við skilyrðin og umfang þjónustunnar, sem veitt er, eins og tilgreint er í fylgiskjali um 

skilyrði fyrir þjónustuveitingu. 

Starfsleyfi þetta er gilt á meðan vottaður veitandi U-rýmis þjónustu uppfyllir kröfur reglugerðar (ESB) .../... og 

annarra viðeigandi reglugerða og, ef við á, fer að verklagsreglunum í gögnum veitanda U-rýmis þjónustu, eins og 

krafist er í reglugerð (ESB) .../..., ...-hluta. 

Með fyrirvara um að framangreind skilyrði hafi verið uppfyllt heldur þetta starfsleyfi gildi sínu nema það hafi verið 

lagt inn, takmarkað, ógilt tímabundið eða afturkallað. 

Útgáfudagur: 

Undirskrift: 

[Lögbært yfirvald] 

SKILYRÐI FYRIR OG TAKMARKANIR Á VEITINGU U-RÝMIS ÞJÓNUSTU 

hefur hlotið réttindi til að veita eftirfarandi U-rýmis þjónustu við eftirfarandi skilyrði og takmarkanir: 

(Strika skal yfir það sem á ekki við) 

Þjónusta Tegund þjónustu Skilyrði Takmarkanir 

U-rýmis þjónusta Netauðkenningarþjónusta   

Rýmisvitundarþjónusta   

Flugleyfisþjónusta fyrir UA-

kerfi 

  

Umferðarupplýsingaþjónusta   

Veðurupplýsingaþjónusta   

Samræmisvöktunarþjónusta   

Annað (samkvæmt skilgrein-

ingu aðildarríkjanna) 

VII. VIÐAUKI 

Kennimerki Flugöryggisstofnunar Evrópu eða landsbundinna flugmálayfirvalda (NAA), eftir því sem við á 

Starfsleyfi fyrir stakan veitenda samræmdrar upplýsingaþjónustu sem um getur í 3. mgr. 14. gr. 

STARFSLEYFI FYRIR STAKAN VEITANDA SAMRÆMDRAR UPPLÝSINGAÞJÓNUSTU 

[NÚMER STARFSLEYFIS/ÚTGÁFA Nr.] 

Samkvæmt reglugerð (ESB) …/…. (og samkvæmt reglugerð (ESB) .../...), vottar [lögbært yfirvald] hér með að 

[HEITI STAKS VEITANDA SAMRÆMDRAR UPPLÝSINGAÞJÓNUSTU] 

[HEIMILISFANG STAKS VEITANDA SAMRÆMDRAR UPPLÝSINGAÞJÓNUSTU] 

sé stakur veitandi samræmdrar upplýsingaþjónustu. 

Starfsleyfi þetta er gilt á meðan vottaður stakur veitandi samræmdrar upplýsingaþjónustu uppfyllir kröfur reglugerðar 

(ESB) .../... og annarra viðeigandi reglugerða og, ef við á, fer að verklagsreglunum í gögnum staks veitanda 

samræmdrar upplýsingaþjónustu, eins og krafist er í reglugerð (ESB) .../..., ...-hluta. 

Með fyrirvara um að framangreind skilyrði hafi verið uppfyllt heldur þetta starfsleyfi gildi sínu nema það hafi verið 

lagt inn, takmarkað, ógilt tímabundið eða afturkallað. 

Útgáfudagur: 

Undirskrift: 

[Lögbært yfirvald] 

 _____  

Viðbætir 

Loftrýmisflokkar flugumferðarþjónustu og U-rýmis þjónusta sem er veitt 

Tilgangurinn með þessum viðbæti er að lýsa á gagnorðan hátt þeirri þjónustu U-rýmis loftrýmis sem veitt er í hverjum sérstökum 

flokki loftrýmis. Þar af leiðandi er þar ekki að finna nákvæmar skilgreiningar til viðbótar við þær sem eru nú þegar tilgreindar í 

þessari reglugerð og framkvæmdarreglugerð (ESB) 2021/666 um breytingu á reglugerð (ESB) nr. 923/2012. Flugumferðarþjónusta 

sem flugumferðarþjónustudeildir veita og kröfur um blindflug og sjónflug eru áfram þær sömu og eru tilgreindar í reglugerð (ESB) 

nr. 923/2012 og eru þær teknar saman í 4. viðbæti hennar. 

Flokkur Tegund flugs Leyfilegt í U-rýmis loftrými 
Þjónusta í U-rýmis loftrými sem veitendur U-rýmis 

þjónustu veita 

A. Aðeins blindflug Ekki án breytilegrar endurskipanar loftrýmis  

UA-kerfi (1) Já UA-flugleyfi 

Upplýsingar um umferð UA-kerfa 

B, C og D Blindflug og 

sjónflug 

Ekki án breytilegrar endurskipanar loftrýmis  

UA-kerfi (1) Já UA-flugleyfi 

Upplýsingar um umferð UA-kerfa 

E Blindflug Ekki án breytilegrar endurskipanar loftrýmis  

Sjónflug Já, með fyrirvara um að staðsetningu sé deilt 

með veitendum U-rýmis þjónustu 

Engin 

UA-kerfi (1) Já UA-flugleyfi 

Upplýsingar um umferð UA-kerfa og sjónflugs 

F Blindflug Já, með fyrirvara um að staðsetningu sé deilt 

með veitendum U-rýmis þjónustu 

Engin 

Sjónflug Já, með fyrirvara um að staðsetningu sé deilt 

með veitendum U-rýmis þjónustu 

Engin 

UA-kerfi (1) Já UA-flugleyfi 

Upplýsingar um umferð UA-kerfa, blindflugs og 

sjónflugs 

G Blindflug Já, með fyrirvara um að staðsetningu sé deilt 

með veitendum U-rýmis þjónustu 

Engin 

Sjónflug Já, með fyrirvara um að staðsetningu sé deilt 

með veitendum U-rýmis þjónustu 

Engin 

UA-kerfi (1) Já UA-flugleyfi 

Upplýsingar um umferð UA-kerfa, blindflugs og 

sjónflugs 

(1) Nema UA-kerfi sem er flogið samkvæmt blindflugsreglum. 

 


